
Annotatsiya: Ushbu maqolada boshlang’ich ta’lim ona tili o’qitish jarayonida 

fanlararo aloqadorlikning ahamiyati, predmetlararo uzviylikni o’rnatish yo’l-yo’riqlari 

haqida ma’lumot berilgan. 

Аннотация: В этой статье содержится информация о важности 

междисциплинарных связей при обучении родному языку в начальной школе, а 

также рекомендации по установлению междисциплинарных связей. 

Annotation: This article provides information on the importance of interdisciplinary 

connections in the teaching of mother tongue in primary education, as well as guidelines 

for establishing interdisciplinary links. 

 

Ta’lim tizimiga yangiliklarni olib kirish, zamonaviy pеdagogik tеxnologiyalardan 

unumli foydalanish bugungi kun ta’limi olgiga qo‘yilgan muhum vazifalardir. Darhaqiqat, 

zamonaviy pеdagogik tеxnologiyalar ta’lim jarayonining unumdorligini oshiradi, 

o‘quvchilarning mustaqil fikrlash jarayonini shakllantiradi, o‘quvchilarda bilimga ishtiyoq va 

qiziqishni oshiradi, bilimlarni mustahkam o‘zlashtirish, ulardan amaliyotda erkin 

foydalanish ko‘nikma va malakalarini shakllantiradi. Pеdagogik tеxnologiyaga asoslangan 

ta’lim jarayonida o‘qituvchi faoliyati va o‘quvchi faoliyati doirasi aniq bеlgilanadi, ta’limni 

tashkil etishning aniq tеxnologiyasi ko‘rsatiladi.  

Shuning uchun ham bo‘lajak boshlang‘ich sinf o‘qituvchilarini kelgusi faoliyatga 

tayyorlashda, pedagogik texnologiyalarni amaliyotga tatbiq etishga tayyorlash bugungi 

ta‘limning oldiga qo‘yilgan talablardan biridir. Chunki pedagogik texnologiyalar, 

birinchidan, o‘quvchilarni bilim, ko‘nikma va malakalarini oson va qiziqib o‘rganishlari 

uchun imkoniyat yaratsa, ikkinchidan, o‘qituvchining ham professional o‘sishiga, ham 

ma‘naviy rivojlanishiga yordam beradi. 

Yurtimizda ta‘lim mazmuniga alohida e‘tibor qaratilib, DTS o‘quv dasturlarining yangi 

tahrirdagi variantlari tajriba sinovdan o‘tkazilmoqda, pedogogik texnologiyalar asosida 

o‘quv jarayonining samaradorligi oshirish maqsadida pedagogik texnologiyalardan, axborot 

komminikatsiya vositalaridan foydalanilmoqda. Boshlang‘ich sinf o‘quvchilarini o‘qitishda 

o‘quvchilarning dunyoqarashini kengaytirish, bilimlarni keng va oson o‘zlashtirish 

maqsadida pedagogik texnologiyalarning usul, vosita va shakllarini to‘g‘ri tanlab, ulardan 

foydalanish muhim sanaladi.  

Boshlang‘ich ta’lim o‘quv jarayonida foydalanilayotgan usul, uslub va shakllarning 

turli-tumanligi bilan ajralib turadi. Mamlakatimizda amalga oshirilayotgan ta’lim islohotlari 

natijasi o‘laroq yangi o‘quv rejalari va dasturlarga o‘tish mobaynida jamiyat va atrof-muhit 

o‘rtasidagi aloqalarni uyg‘unlashtirish, atrof-muhitga jiddiy munosabatni o‘rnatish va 

shakllantirish masalalari muhim ahamiyat kasb etadi. Shaxsning tevarak atrofdagi voqea va 

hodisalarga nisbatan jiddiy munosabatlarining poydevori boshlang‘ich sinflarda qo‘yiladi.  

Ona tili fanini quyidagi fanlar bilan bog‘lash maqsadga muvofiq: o‘qish, tabiat, rasm, 

ingliz tili, mehnat, odobnoma, matematika,musiqa. Fanlararo aloqadorlik o‘rnatilganda 

o‘quvchi dars mazmunini chuqur anglaydi va hayotni yaxlit bir tizim sifatida tasavvur qiladi. 

Shu o‘rinda ta’kidlash joizki, bu fanlarni integratsiyalashda o‘tiladigan mavzu ham muhim 

ahamiyatga ega, ya’ni har qanday mavzuni ham integratsiyalash imkoniyati yo‘q.  

Fanlarni o‘zaro integratsiyalshdan asosiy maqsad o‘quvchilarga berilayotgan bilimlarni 

takrorlanishini  oldini olish, bir xillikka barham berish va vaqtni tejab qolishdir. Shunday 

ekan yuqorida ko‘rib o‘tilganidek  integratsiyalash orqali biz juda ko‘p vaqtni tejagan holda 

o‘quvchilarga har tomonlama puxta billlim berishimiz va darslarni qiziqarli tashkil etishimiz 

mumkin bo‘ladi. Integratsiyalashgan darslarni tashkil etish bir tomondan dastur talablarini 

o‘zlashtirishga xizmat qilsa, ikkinchi tomondan o‘quvchida fanlarao bog‘liqlik haqida 

tasavvur uyg‘otadi.  

Ona tili darslari elementlarini tasviriy san’at va mehnat darslari bilan                 

integratsiyalash masalasiga metodistlar, pedagoglar, psixologlar alohida e’tibor 

qaratmoqdalar. Bu fanlar integratsiyasi o‘quvchilarning aqliy qobiliyatini rivojlanishida, 

xotirasini yaxshilashda, nutqini takomillashuvida, boyishida alohida ahamiyat kasb etadi. 

Ona tili va tasviriy san’at darslari integratsiyasida o‘quvchilar asar mualliflarining tarjimai 

holi, asarlarni yaratish tarixi bilan tanishish bilan birga, asarni muhoakama qilish va tahlil 

qilish mobaynida ularning diqqati asar mohiyatiga qaratiladi. Asar bilan tanishish 

barobarida bolalar rasmni hayotda ko‘rganlari bilan taqqoslaydilar, bu esa ularda mantiqiy 

fikrlashni shakllantirishga xizmat qiladi. Ona tili darslarida rassomlarning asarlaridan 

foydalanish o‘quvchilarda ko‘tarinki kayfiyatni yuzaga keltiradi, nutqini boyishiga yordam 

beradi, mustaqil ravishda ijodiy yondashuviga imkoniyat beradi. Rasm darslarida biror bir 

asar muallifi bo‘lgan rassomning tarjimai holini o‘quvchilar tomonidan gapirib berishlari, 

ular yaratgan asarlarni yaratish tarixi bilan tanishishlari barobarida o‘quvchilar og‘zaki nutqi 

ravonlashadi, takomillashadi. Shuningdek, ona tili darslarida yozma topshiriqlarni 

bajarishdan avval o‘qituvchi o‘quvchilarga quyidagi mazmundagi vazifani bajarishni 

topshirishi mumkin: daftaringizga uydan chiqib, maktabga kelguningizga bo‘lgan yo‘lni 

chizing, chizish vaqtida har bir burilish, yo‘lning qayirilish o‘rinlarini aniq ko‘rsatishni taklif 

qilishi mumkin. Bu xildagi mashq, eng avvalo, o‘quvchilarda xotirani mustahkamlaydi, 

qiziqishini orttiradi, o‘quvchilarni bajarishi kerak bo‘lgan vazifaga tayyorlaydi va, eng 

asosiysi, ular barmoqlarini yozuvga tayyorlaydi. Bunday xarakterdagi topshiriqlarni turli 

shakllarini o‘ylab ko‘rish va joriy etish mumkin. Bu, asosan ,o‘qituvchining ijodkorligiga 

bog‘liq. Daftarga o‘ylab chizilgan chiziqlar o‘quvchini harflarni, so‘zlarni chiroyli yozishga 

tayyorlaydi. Bunday daqiqalardan yozuv darslarida ham foydalanish mumkin. 

Xulosa qilib shuni aytish mumkinki, o‘quvchilar bilim darajasini oshirishda ta’lim 

mazmunini integratsiyalash yuqori natijalarga olib keladi. Unda nafaqat fanlarni o‘zaro 

bog‘lash orqali, balki o‘zaro uyg‘unlashishi mumkin bo‘lgan va bolaga ijobiy ta’sir etadigan 

obyektlar orqali ham bolalarni har tomonlama rivojlantirishni ta’minlashga ko‘maklashishi 

mumkin. Buning uchun ta’limni zamonaviy talqin asosida tashkil etish zarurdir.   

